
3. 4. Kap.
635
Kolossensalaǯaidi.






24 dieđededin, atte arbbeoase hærrast di balkkan oaǯǯobættet; dastgo hærra Kristus di balvvalæppet.

25 Mutto gutte verid dakka, verudaǥastes balka oaǯǯo; ja olbmui allagvuotta i læk.

1 Di isedak! dakkat balvvalegjidi, mi rieft ja vuoiggad læ, dieđededin, dist maida hærra læ almin.



4. Kapittal.




2 Orrot bisovaǯak rokkus sist, ja goccet dam sist gitededin;

3 ja rokkadallat maida min audast, atte sanes gæino Ibmel migjidi ravastet aiggo, Kristus čieǥosvuođa sarnedet, man ditti mon maida čadnujuvvum læm,

4 vai dam mon matam almostet, maid sardnot galgam.

5 Vagjolækket jiermalaš olmučen singuim, guđek olggobæld læk, atte vuoǥas aige di oasstebættet.

6 Lekkusek din saǥak alelessi čabes, saltiguim salttijuvvum, atte di diettebættet, moft buok olbmuidi di færttebættet vastedet.

7 Moft munji gævva, Tykikus digjidi muittal, dat æcalaš vellja ja oskaldas balvvalægje, ja barggoguoibme hærra sist;

8 gæn din lusa vuolgatam læm, aido dam ditti, vai son oaǯǯo diettet, moft digjidi gævva, ja vai din vaimoid son jeđđiši;

9 oftanaǥa Onesimusin, dat oskaldas ja æcalaš

